«Бір ел – бір кітап» акциясы және «Парасат жолы» жобасы аясында ақын, жазушы, журналист, Қазақстанның еңбек сіңірген қайраткері, халықаралық және республикалық әдеби байқаулардың жүлдегері, Қазақстан Жазушылар одағының, Журналистер одағының және Халықаралық жазушы әйелдер гильдиясының мүшесі Досжан Сәуле Мағазбекқызымен 
«Сырға толы нұрлы бейне» атты тікелей эфирде кездесу сценариі

	Дайындық жұмыстары,

спикермен хабарласып, байланысты тексеру



	

	Модератор
	Сәлеметсіз бе, қадірлі Сәуле Мағазбекқызы? Тығыз уақытыңызға қарамай бізбен тікелей эфирде кездесіп, сұхбат беруге келісім бергеніңізге мың алғыс айтамыз. Біздің оқырмандар және қала тұрғындары сізге жалынды сәлем жолдауда. Біз Балқаш қаласындағы С.Сейфуллин атындағы орталық қалалық кітапханадан байланысқа шығып отырмыз.

Қайырлы күн, құрметті оқырмандар!

«Бір ел – бір кітап» акциясы және «Парасат жолы» жобасы аясында ақын, жазушы, журналист, Қазақстанның еңбек сіңірген қайраткері, халықаралық және республикалық әдеби байқаулардың жүлдегері, Қазақстан Жазушылар одағының, Журналистер одағының және Халықаралық жазушы әйелдер гильдиясының мүшесі Досжан Сәуле Мағазбекқызымен «Сырға толы нұрлы бейне» атты тікелей эфирімізге қош келдіңіздер!

	Модератор
	Сәуле апай, енді аздап қаламыз жайлы таныстырып кетейін. Балқаш қаласы Қарағанды облысына кіреді. Қаламыз Балқаш көлінің жағасында орналасқан. 80 мыңдай халқы бар шағын қала. Біз әйгілі Балқаш көлімен мақтанамыз. Қазақстандағы ең ірі көлдердің бірі. Балқаш көлінің ең басты ерекшелігі – оның  батыс бөлігі тұзды су болса, шығыс бөлігі тұщы сулы. Балқаш көлінің жағалауында жылына 4 мыңнан астам адам демалады. Аймақта орналасқан табиғи ескерткіштердің бірі – Бектау ата тау желісі, сондай-ақ «шөл даланың падишасы» атанған тораңғы тоғайлы ормандарын ерекше айтамыз.

Балқаш - еліміздегі түсті металлургияның ең маңызды орталығы. Қала тарихы Балқаш тау-кен металлургиялық комбинаттың дамуымен тығыз байланысты.
Сәуле апай, «Зүбәржат жүзік» атты әңгімеңізді оқып, апай Балхашта болған-ау деп ойладым, мүмкін жолай болған шығарсыз?
Зүбәржат жүзікке қызықсам да, шығармаңызға Балхашты қосқаныңыз одан қызықтырақ болды.

	Модератор
	Сәуле апай, біз сізді алдымен ақын ретінде таныдық. Ақын қашанда сөзін өлеңнен бастайды. Біздің  Сізге айтар ұсынысымыз бар. Ол еш жерде оқылмаған, еш жерде жарияланбаған өзіңіздің су жаңа өлеңіңізді балқаштық оқырмандарыңызға тарту етсеңіз?

	Сәуле Мағазбекқызының өлең оқуы



	Модератор
	Әр адам өзгеше бір жаратылыс деп қарасақ, әр ақынның өзіндік дара ерекшілігі, өзіндік қолтаңбасы бар. Сөз өнерінің айтулы ұстасы, ғұлама ғалым «қаламының желі бар» жазушы Зейнолла Қабдолов поэзияны «Сәбидің күнәсіз ажарына», «Көрікті қыз жүзінің, ұялшақ албырт қызғылтына», «қайраты қайнардай балғын жігіттің отты көзі, өрен ерлігі, тентек тегеурініне» теңеген екен. Ендеше поэзияны сұлулық пен көркемдік әлеміне теңесек, соның тылсымын ұғуға ұмтылып, қалам ұстаған Сәуле Мағазбекқызының парасат биігінен көрінуі – заңдылық. 

	Модератор
	Сәуле Досжан қазіргі заман жазушысы, прозадағы тың қадамы «Үлкен үйдегі үрей» романы. Осы шығармадан соң салмағы ауыр тақырып Полигон жылдарын зерттеп, тың деректермен оқырманға жаңа роман «Қасірет пен тағдыр» атты туындысын ұсынды. Биылғы «Бір ел – бір кітап» акциясы аясында ел болып оқуға «Тәуелсіздігіміздің 30 жылдығына – 30 кітап» ұсынылды. Осы 30 кітаптың ішінде «Қасірет пен тағдыр» да бар.
Сәуле апай, шығарманың желісін өзіңіз қысқаша баяндап берсеңіз.
(Қазақ даласына, қазақ халқына үлкен қасірет әкелген – Семей полигонының жабылғанына биыл 30 жыл толып отыр. Шығармаңыздың оқырманға жол тартқаны осы атаулы оқиғамен дәл келгені қандай сәйкестік?! Өкінішке орай, бұл туынды кітапханамызда жоқ. Бірақ алдағы күндері, Алла қаласа, бұл кітаппен кітапханамыздың қоры толысады деген сенімдеміз).

	Модератор
	Сәуле апай, ата-анаңыз жайлы айтқанда, ол кісілердің қайырымды, жаны жайсаң, парасатты болғанын үлкеен махаббатпен еске аласыз. Жалпы парасатты жан қандай болуы керек?

	Сәуле Мағазбекқызының жауабы



	Модератор
	Мен сұхбатымызды парасаттылыққа бұрған себебім, сіз білесіз еліміздегі барлық өңірдің кітапханаларында «Парасат жолы» орталықтары ашылуда. Біз де жақында өз кітапханаларымызда аштық. «Неліктен кітапханаларда ашылуда?» деген сұрақ қоғамда туындады. Ойыңызды білдірсеңіз.

(Себебі, кітапхана - парасаттылықтың, даналықтың ордасы, қоғамда сыбайлас жемқорлыққа қарсы мәдениетті қалыптастыру, әрбір жазушы, ақынның шығармашылығы арқылы жас ұрпақты адалдыққа тәрбиелеу). 

	Сәуле Мағазбекқызының сөзі



	Модератор
	Оқырман қауым, бүгінгі тікелей эфирде құрметті де қадірлі қонағымыз Сәуле апаймен кездесу, сырласу, жүздесу қызып жатыр. Сәуле апайға қояр сұрақтарыңызды, айтар тілектеріңізді жаза отырыңыздар.

	Модератор
	Мақтау – өтірік болмай шын көңілмен айтылса, адамды жігерлендіретін, бойына күш-қуат қосатын отты көрік. Жалпы Сіз мақтауға қалай қарайсыз?

	Спикердің сөзі



	Модератор
	Балалар әдебиеті «Ауылдан шыққан миллионер» атты тың туындымен толықты. Сәуле Досжанның балаларға арналған жаңа кітабы еліміздегі барлық аймақтың жас оқырмандарының сүйікті шығармасына айналып үлгерді.

Хикая жастайынан нарық талабын біліп өскен баланың өмірдегі жетістіктерін баяндайды. Осы арқылы кәсібін бастауға ниетті жастарға жол көрсетеді. «Бай болсам» деп армандаған балаға рухани тәлім береді. 

Сәуле апай, биылғы жыл «Балалар әдебиетінің жылы» болып бекітілген еді. Сіздің туындыларыңыз биылғы жылдың атаулы шараларына дәл келгендігі керемет сәйкестік. Сіз қазір өте танымал жазушысыз. Балаларға арнап тағы туындылар ұсыну ойыңызда бар ма?

	Модератор
	Сәуле апай, сіздің «Өгей жүрек» романыңыз шетелде өте жылы қабылданды. Бірнеше тілге аударылған бұл шығарма кімге арналған, несімен құнды? 



	Модератор
	Құрметті тікелей эфир көрермендері, бүгін бізбен бірге болған танымал жазушы, ақын, журналист, Қазақстанның еңбек сіңірген қайраткері, сырға толы нұрлы жан  Сәуле Мағазбекқызы Досжан. 

Сәуле апай, мағыналы сұхбатыңызға көптен-көп рахмет. Сізге ұжымымыздың атынан мына Алғыс хатты жолдай отыра шын жүректен денсаулық, ұзақ өмір және отбасыңызға береке бірлік, шаттық қуаныш тілейміз.


